
 

1. December 2023 

Inatsisartut Suleriaasianni § 37, imm.1 naapertorlugu Naalakkersuisunut 

apeqqut imaattoq matumuuna saqqummiuppara. 

Naalakkersuisunut apeqqut: 

1. Upernaviarsuup iluarsartuuneqarnissaanut Naalakkersuisut 

pilersaaruteqarpat?  

A) Taamaappat pilersaarutaat qanoq ittuaa?  

B) Taamanngippat suna pillugu pilersaarusiortoqanngila? 

2. Upernaviarsuup ingerlanneqarnera Inuilip ataanikuunnaarlugu 

nammineq ilinniarfittut ingerlalernissaa anguniarneqarpa?  

A) Taamaappat pilersaarutit sumut killippat? 

 B) Taamaanngippat ingerlatsinerup 

pitsanngorsarneqarnissaannut sulissuteqartoqarpa? 

3. Upernaviarsuup atortutigut, nutaaliaasutigut, 

kinguaattooqqanera Naalakkersuisut qanoq 

iliuuseqarfiginiarpaat? 

4. Upernaviarsummi pissutsit piaartumik ilusiivigineqartariaqartut 

naalakkersuisunit qanoq pingaartitsigineqarpat? 

5. Nunalerinermik ilinniarfimmik pilersitsinissamut 

pisariaqartitsinermik qulaajaasimanermik 

saqqummiussiniarnerat ukiakkut 2023-mi ataatsimiilinnginnermi 

pisussaq suli pinngilaq naalakkersuisut suliap kinguartoornerata 

pissutaanik nassuaateqarsinnaappat? A) Qaqugu 

naatsorsuutigissavarput pisaq pillugu saqqummiusisoqassasoq. 



 

(Inatsisartunut Ilaasortaq Mariane Paviasen, Inuit Ataqatigiit) 

Tunngavilersuut: 

Nunatta pisariaqartilluinnarpaa nunalerinermik ilinniarfimmik ingerlalluartumik 

ullutsinnullu tulluartunik atortutigut, peqarfiusumik ilinniarfeqarnissaa, 

tamannami namminersulernissatsinnut aqqutissat pingaaruteqarluinnartut 

ilagummassuk. 

Upernaviarsummi pissutsit ilungersunartuusut sivitsulersumi ilisimaneqarput, 

nunalerinermik atortorissaarutitigut ilinniartitsinermi atortussiatigut uumasut 

inaasa illullu angerlarsimaffittut atorneqartut aserfallalluinnarsimapput. 

Upernaviarsuullu namminerisamik ilinniarfittut aningaasatigut 

ingerlatsiviginninnissani pisariaqartitanik pingaarnersiuvisarnissaminut 

pisinnaatitsissummik amigaateqarput, maannakkut ingerlatsineq INUILI-p 

ataanniittutut inisisimanera ilungersunartuuvoq. Nunatsinni 

pisariaqartinneqartut ilinniarfiit assassorluni ingerlanneqarnerusut 

pingaarutineqarnerusuariaqarput ilinniarfiimmi taakku tassaapput inuussuttunit 

pilerigineqarlutik ingerlasinnaagaluartut taamaattorli atortutigut 

kinguusaasimasut kajungerineqarnerat annikimmat paasinarluni. 

Nunalerinermik ilinniarfik pingaaruteqartorujussuuvoq tassaavormi siunissamut 

aningaasaliineq, namminersulernissatsinnut aqqut pingaaruteqarluinnartoq. 

Taamaammat siuarsaavigineqarnissaa Naalakkersuisunit pingaartilluinnarlugu 

suliarisariaqagaat. 

Kissaatigaara apeqqutit ullut suliffiit qulit iluanni akineqassasut.  


